
sasursaTo teqnologia 

 

Cais Tanamedrove nedleulis gamokvleva imereTisa  

da samegrelos regionSi 

 

მაყვალა ფრუიძე  

ტექნიკურ მეცნიერებათა კანდიდატი, აკადემიური დოქტორი, პროფესორი, აკაკი 

წერეთლის სახელმწიფო უნივერსიტეტი, ქუთაისი, საქართველო 

ეკატერინე ბენდელიანი  

პროფესორი, აკაკი წერეთლის სახელმწიფო უნივერსიტეტი, ქუთაისი, საქართველო 

შორენა ჩაკვეტაძე  

აგრონედლეულის გადამუშავების ტექნოლოგია და ექსპერტიზის სპეციალობის 

დოქტორანტი, აკაკი წერეთლის სახელმწიფო უნივერსიტეტი, ქუთაისი, საქართველო 

 
ნაშრომში განხილულია თანამედროვე ჩაის პლანტაციების მდგომარეობა, მისგან აღებული 

ნედლეულის შესწავლა სამეგრელოსა და იმერეთის რეგიონში (კერძოდ  წყალტუბოს, ტყიბულის, 
ზუგდიდისდა წალენჯიხის რაიონებში), პლანტაციების საექსპლუატაციო მდგომარეობა და ამ რე-
გიონებიდან აღებული ნაზი და უხეში ნედლეულის საშუალო ნიმუშებში ქიმიური შედგენილობის 
შესწავლა, შესაბამისად მათი შედგენილობის მიხედვით სხვადასხვა სახის ჩაის წარმოების შესაძ-
ლებლობა. 

 

გასულ წელს სოფლის მეურნეობის სამინისტრომ ჩაის პლანტაციების რეაბილიტაცი-

ის პროგრამა ,,ქართული ჩაი“ შეიმუშავა. სახელმწიფო პროგრამის ,,ქართული ჩაი“ განხორ-

ციელების უმთავრეს მიზანს საქართველოში არსებული ჩაის პლანტაციების პოტენციალის 

მაქსიმალური გამოყენება და ჩაის წარმოების, მაღალი ხარისხის ჩაის, მათ შორის ბიო ჩაის 

წარმოების ხელშეწყობა წარმოადგენს. პროგრამის ფარგლებში, როგორც კერძო, ასევე სა-

ხელმწიფო საკუთრებაში არსებული გაველურებული ჩაის პლანტაციების რეაბილიტაცია 

განხორციელდება და ჩაის პირველადი გადამამუშავებელი თანამედროვე საწარმოები შეიქ-

მნება. აღნიშნული პროგრამა ხელს შეუწყობს საქართველოში წარმოებული ჩაის საექპორ-

ტო პოტენციალის გაზრდას, ასევე მოსახლეობის დასაქმებას და მათ სოციალურ - ეკონო-

მიკური მდგომარეობის გაუმჯობესებას.[1,2] 

სახელმწიფო პროგრამის ფარგლებში სოფლის მეურნეობის სამინისტრო დონორ ორ-

განიზაციებთან ერთად, პროგრამის ბენეფიციარებს ტექნიკურ დახმრებას გაუწევს, ჩაის 

სწორად დამუშავების ტექნოლოგიების შესწავლის, სერტიფიცირების, მარკეტინგის და სა-

რეალიზაციო არხების შექმნაში. 

აღნიშნული პროგრამის ფარგლებში მოხდება იმ სტანდარტების დანერგვა, რომელიც 

აუცილებელია ქართული ჩაის ევროკავშირის ქვეყნებში ექსპორტზე გასატანად. პროგრა-

მის ფარგლებში განსაკუთრებული შეღავათებია გათვალისწინებული სასოფლო-სამეურ-

ნეო კოოპერატივებისთვის, რაც საქართველოში კოოპერაციის განვითარებას კიდევ უფრო 

შეუწყობს ხელს. 

თანამედროვე პირობებში, მეჩაიეობის და ჩაის პროდუქტების წარმოების განვითარე-

ბის განმსაზღვრელი ტენდენციები ეყრდნობა, უწინარეს ყოვლისა, შემდეგი ამოცანების გა-

დაჭრას: საქართველოს მოსახლეობის შიგა მოთხოვნილების უზრუნველყოფა საჭირო რაო-

დენობისა და ხარისხის პროდუქციაზე; კონკურენტუნარიანი მაღალხარისხოვანი პროდუქ-

ციის წარმოების შესაძლებლობათა ღონისძიებების დამუშავება; საერთაშორისო ბაზარზე 

მაღალხარისხოვანი საექსპორტო პროდუქციის რაოდენობის გაზრდა; ტრადიციული საექ-

სპორტო ბაზრების დაბრუნებისათვის აქტიური სამარკეტინგო პოლიტიკის გატარება;  სა-

წარმოო და სოციალური ინფრასტრუქტურების გაუმჯობესება.  

საერთაშორისო ინფორმაციული წყაროების მონაცემებით, მსოფლიოში ჩაის წარმოე-

ბა და მოხმარება ზრდის ტენდენციით ხასიათდება. ჩაი, ამჟამად მსოფლიოს 43 ქვეყანაში 

მოჰყავთ, მათ შორისაა: აფრიკის 19, აზიის 16, სამხრეთ ამერიკის 5, ევროპის 2, ოკეანეთის 1 

ქვეყანა. აზიის ქვეყნებზე მოდის პლანტაციების 85 და წარმოებული პროდუქციის 80 პრო-

ცენტი. ჩაი დიდი რაოდენობით, 900 ათას ტონაზე მეტი, მოიხმარება მსოფლიოს თითქმის 

ყველა ქვეყანაში. აქედან დაახლოებით 50% მოდის ევროპის ქვეყნებზე, 28%  აზიის ქვეყ-

ნებზე, 18% ამერიკის კონტინენტზე, დანარჩენი კი სხვა ქვეყნებზე. ჩაის მწარმოებელი წამ-

ყვანი ქვეყნებია: ჩინეთი, ინდოეთი, შრი-ლანკა, კენია, თურქეთი, იაპონია, ინდონეზია და 

სხვა. 

მსოფლიოში ჩაის მოხმარება იზრდება, ძირითადად სპეციალიზირებულ, მაღალხა-

რისხოვან პროდუქციაზე. საქართველო არის ქვეყანა, რომელსაც გააჩნია საექსპორტო ჩაი. 

ჩაის სხვა მწარმოებელი ქვეყნები უმეტესად ჩაის შიდა  ბაზარზე მოიხმარენ. ჩვენს ქვეყანას 

შეუძლია აწარმოოს ხარისხიანი ჩაი და  ექსპორტზე გაიტანოს კიდეც. 

    ჩაის სპეციალისტების აზრით მეჩაიეობის ყველაზე დიდი პრობლემაა, იმ ნიშის პოვ-

ნა, რომელიც შესაძლებელს გახდის, მაღალ ტექნოლოგიური წარმოების გამოყენებით მაღა-

ლი ხარისხის ჩაის წარმოებას და მის რეალიზაციას. ქვეყანას ეძლევა ყველაზე კარგი შესაძ-

ლებლობა, რომ ვაწარმოოთ და შევქმნათ ნორმალური და ეკოლოგიურად სუფთა პროდუქ-

ცია, რაც ხელს შეუწყობს ქვეყნის ეკონომიკის განვითარებას. დასაქმების მხრივ ჩაის კონ-

კურენტი არ ჰყავს და ამ დარგის განვითარებას რომ შეეწყოს ხელი, პრობლემა მთლიანად 

მოიხსნება იმ რეგიონებში, სადაც ჩაის კულტურა იყო განვითარებული. 

საჭიროა აღდგეს მიტოვებული, დასაღუპად განწირული ჩაის პლანტაციები და  ექ-

სპლუატაციის მეცნიერულად დასაბუთებული ხერხები და მეთოდები დაინერგოს წარმოე-

ბაში.  

ჩაი თავისი ბუნებრივი შემადგენლობით უნიკალურია. შეიცავს ბიოლოგიურად და 

ფიზიოლოგიურად აქტიურ ნივთიერებებს-ფენოლურ ნაერთებს, ალკალოიდებს, ვიტამი-

ნებს, ამინომჟავებს, მიკროელემენტებს და ა.შ.  რაც აუცილებელია ადამიანისათვის. 

ცნობილია, რომ ჩაის პროდუქტის ხარისხს განსაზღვრავს ის ნივთიერებები, რომელ-

საც ჩაის ფოთოლი შეიცავს, ამიტომ დიდი მნიშვნელობა აქვს ჩაის თანამედროვე ნედლეუ-

ლის, ქიმიური შედგენილობისა და მისი ტექნოლოგიური ღირსებების  დადგენას. 

 საქართველოს ჩაის პლანტაციები 30 ათას ჰექტარზე მეტია, ექსპლუატაციაში კი და-

ახლოებით 16 ათასი ჰექტარია. ჩაის გადამუშავებასა და რეალიზაციას ოცამდე მსხვილი, 

საშუალო და მცირე საწარმო ახდენს. საქართველოში დაახლოებით 3000ტ ჩაი იწარმოება, 

რომლის 90% ექსპორტზე გადის. 

საქსტატის მონაცემებით, ჩაის ფოთლის წარმოება საქართველოში 2006 – 2014 წლებში 

6,6 ათასი ტონიდან 1,8 ათას ტონამდე შემცირდა. ამავე მონაცემების მიხედვით, 2014 წელს 

შავი ჩაის ექსპორტის ღირებულება სხვადასხვა ქვეყნებში 1 377 000 ა.შ.შ. დოლარია. 

შესწავლილი იქნა იმერეთისა და სამეგრელოს რეგიონის ჩაის პლანტაციების ნედლე-

ული. ჩაის ნედლეული აიღებოდა მოვლილი პლანტაციიდან (ფერმერის), მოუვლელი და 

გატყევებული ჩაის პლანტაციებიდან. 

ნედლეულად ვიყენებდით 2–3, 3–5, 5–7 ფოთლიან დუყებს, ნაზ და ყრუ დუყებს, 

რომლებიც აღებული იყო  მოვლილი და გატყევებული პლანტაციებიდან. 

 

 

2015–2016 წლების ჩაის პლანტაციების რაოდენობა და მდგომარეობა (ჰა) 

ცხრილი  1  

№ რაიონი ფართობი(ჰა) 

პლანტაციის მდგომარეობა 

ნორმალური გატყევებული 

1. ზუგდიდი 150 60 90 

2. წალენჯიხა 900 450 450 

3. წყალტუბო 80 60 20 

4. ტყიბული 200 120 80 

 სულ 1330 690 640 

 

ცხრილი 1–დან ჩანს, რომ იმერეთის და სამეგრელოს რეგიონის რაიონებში დარჩენი-

ლი ჩაის პლანტაციების რაოდენობა შეადგენს 1300 ჰექტარს, აქედან ნორმალური, ანუ ექ-

სპლუატაციაში მყოფმა ჩაის ფართმა შეადგინა 690 ჰა, ხოლო გატყევებულმა 640 ჰა. ყველა-

ზე მეტი ჩაის პლანტაცია გააჩნია წალენჯიხის რაიონს (900ჰა), ხოლო ყველაზე მცირე (80ჰა) 

წყალტუბოს რაიონს. მოქმედი პლანტაციების მეტი რაოდენობაც მოდის წალენჯიხის რაი-

ონზე (450ჰა). 

მოქმედი პლანტაციიდან აღებული 2–3 ფოთლიანი დუყების ფიზიკო–ქიმიური ანა-

ლიზის შედეგები მოცემულია ცხრილში 2. 

მოქმედი პლანტაციიდან აღებული 2–3 ფოთლიანი დუყების  

ფიზიკო–ქიმიური მაჩვენებლები 

ცხრილი 2 

 

ცხრილი 2-დან ჩანს, რომ ყველაზე მეტი ტენის რაოდენობა არის ტყიბულის და წა-

ლენჯიხის რაიონის 2–3 ფოთლიან დუყებში, ტანინის რაოდენობა კი ასევე ტყიბულის და 

წალენჯიხის რაიონის ფოთლებში 19,27% და 19,15% რეგიონის ნედლეულში, რაც შეეხება 

ექსტრაქტულ ნივთიერებებს, გამოირჩევა წალენჯიხის რეგიონის ნედლეული  39,05 %. 

ცხრილ 3-ში ნაჩვენებია ნედლეულის ქიმიური შედგენილობა 2–3 ფოთლიან დუყებ-

ში გატყევებული პლანტაციიდან. 

ნედლეულის ქიმიური შედგენილობა 2–3 ფოთლიან დუყებში 

 (გატყევებული პლანტაციიდან) 

ცხრილი 3 

 

ცხრილი 3–დან ცხრილ 2–თან შედარებით ჩანს, რომ გატყევებული პლანტაციიდან 

აღებული 2–3 ფოთლიანი ნედლეულის ქიმიური შედგენილობა 2% –ით  ჩამორჩება, მოქმე-

დი პლანტაციის 2–3 ფოთლიანი დუყების ქიმიურ შედგენილობას, როგორიცაა წყალი 70,7/ 

73,2% ნაცვლად 72,2/75,62 % –ისა. 

ტანინი 16,42% - 17,14 % – მდე, ნაცვლად 18,42% - 19,27 % –მდე. ექსტრაქტული ნივ-

თიერებები 35,43% - 37,02 %–მდე, ნაცვლად 37,24%- 39,05 %–მდე. 

ამრიგად, ნორმალური და გატყევებული პლანტაციიდან აღებული ჩაის 2–3 ფოთლი-

ანი დუყები განსხვავდებიან ერთმანეთისაგან ქიმიური შედგენილობით. 

აგრეთვე ანალიზები ჩატარებული იქნა 3-4 ფოთლიან ნედლეულში, რომელიც აღე-

№ ნიმუშის დასახელება ტენი % ტანინი % 
ექსტრაქტული ნივთიე-

რებები 

1. ზუგდიდი 72,3 18,42 37,67 

2. წალენჯიხა 75,14 19,15 39,05 

3. ტყიბული 75,62 19,27 38,18 

4. წყალტუბო 74,28 18,92 38,6 

№ 

ნიმუშის დასახელება ტენი % ტანინი % 
ექსტრაქტული ნივთიე-

რებები 

1 ზუგდიდი 70,7 16,42 35,43 

2 წალენჯიხა 73,5 17,03 37,02 

3 ტყიბული 73,2 17,14 36,10 

4 წყალტუბო 71,14 15,70 35,12 

ბული იყო მოქმედი და გატყევებული პლანტაციიდან. ქიმიური მაჩვენებლების დინამიკა 

დარჩა იგივე, მოქმედი პლანტაციების ნედლეულის ქიმიური შედგენილობა აღემეტებოდა 

გატყევებული პლანტაციების ნედლეულის ქიმიურ შედგენილობას.  

5-7 ფოთლიანი დუყების ქიმიური შედგენილობა მოქმედ და გატყევებულ პლანტაცი-

ებში თითქმის არ განსხვავდებოდა ერთმანეთისაგან, რომელიც მოცემულია ცხრილ 4-ში. 

 

5–7 ფოთლიანი დუყების ქიმიური შედგენილობა                                                                                

      ცხრილი 4 

№ 

ნიმუშის 

დასახელება 
ტენი % ტანინი % 

ექსტრაქტული 

ნივთიერება % 

1 ზუგდიდი 70,8 17,14 36,57 

2 წალენჯიხა 71,02 17,9 37,13 

3 ტყიბული  69,19 16,84 35,44 

4 წყალტუბო 68,28 16,4 35,16 

 

ამრიგად, მოქმედი და გატყევებული პლანტაციებიდან აღებული  ჩაის ნედლეული 

ერთნაირი ფოთლების რაოდენობით განსხვავდებიან ქიმიური შედგენილობით, როგორც 

2-3 ფოთლიან დუყებში, აგრეთვე 3-4 ფოთლიან დუყებში და მოქმედი პლანტაციის ნედ-

ლეულის ქიმიური შედგენილობა 1,5-2%-ით აღემატება გატყევებული პლანტაციიდან აღე-

ბულ ნედლეულის ქიმიურ შედგენილობას - ტანინი 16,42% - 17,14 % – მდე, ნაცვლად 

18,42% - 19,27 % –მდე. ექსტრაქტული ნივთიერებები 35,43% - 37,02 %–მდე, ნაცვლად 

37,24%- 39,05 %–მდე. ხოლო 5-7 ფოთლიანი ნედლეულის ქიმიური შედგენილობა თით-

ქმის ერთნაირია - ტანინი 16,4-17,9%, ექსტრაქტულილ ნივთიერებები - 35,16-37,13%. 

ზემოთ განხილული ჩაის ნედლეულის ქიმიური ანალიზის საფუძველზე შეგვიძლია 

დავასკვნათ, რომ 2-3 ფოთლიანი დუყებიდან სასურველია მიღებულ იქნას შავი ჩაი, 3-4 

ფოთლიანი დუყებისგან როგორც შავი, ასევე მწვანე ჩაი და 5-7 ფოთლიან დუყებისგან ლაო 

ჩაი, გრანულირებული ჩაი  და ხსნადი ჩაის წარმოებისათვის საჭირო ნედლეული. 

Summary 

The operational status of plantations in the regions of Imereti and Samegrelo have been studied (in 

particular in the areas of Tskhaltubo, Tkibuli, Zugdidi and Tsalenjikha) and determined the chemical composition 

of samples in the middle of gentle and rough materials taken from these regions. On the basis of these results can 

be obtained from black tea 2-3 deciduous flush, from foliar 3-4 - both black and green tea, and from 5-7 

deciduous - Lao Chai, tea and granulated raw material for the production of instant tea. 

Резюме 

           Было изучено эксплуатационное положение плантаций в регионах Имерети и Мегрелии (в 

частности в районах Цхалтубо, Ткибули, Зугдиди и Цаленджиха) и определен химический состав в 

средних  образцах нежного и грубого сырья, взятых с данных регионов.  На основании этих результатов 

можно получить чёрный чай из 2-3 лиственного флеша, из 3-4 лиственного – как чёрный, так и зелёный 

чай, а из 5-7 лиственного – лао-ча, гранулированный чай и сырьё для производства растворимого чая. 

 

 

       

                        

 


